
Ishvaraproktam Shivadharmacharakathanam

ஈஶ்வரப்ரோக்தம் ஶிவத⁴ர்மாசாரகத²நம்

(ஶிவரஹஸ்யாந்தர்க³தே மஹாதே³வாக்²யே)

- ஶிவபார்வதீஸம்வாதே³ -

ஸந்த்⁴யாமுபாஸ்ய விதி⁴வத்³வைதாநே ஜுஹுயாத்³யஜேத் ।
பஞ்சாக்ஷரம் ச கா³யத்ரீம் ஶ்ரீருத்³ரம் ப்ரணவம் ததா²॥ 40॥
லிங்கே³ऽர்சயந் மஹாதே³வம் த்ரிஸந்த்⁴யம் பி³ல்வபல்லவை: ।
தே³வர்ஷீந் பித்ரு’முக்²யாம்ஶ்ச ஸந்தர்ப்யதீ⁴தவேத³க:॥ 41॥
கந்த³மூலப²லாந்நைஶ்ச வர்தயேத³திதி²ப்ரிய: ।
த்ரிஸந்த்⁴யமாசரேத்³யஸ்து ஶிவார்சநமநுத்தமம் ॥ 42॥
ஸந்த்⁴யயோர்போ⁴ஜநம் தே³வி மந்நைவேத்³யாவிஶேஷத: ।
நிஷித்³த⁴ம் ஶோஷயேத்³தே³ஹம் ஸ்வீயம் வாப்யதிதே²ரபி ॥ 43॥
ஏவமாசரதே த⁴ந்ய: ஶிவப⁴க்த: ஶிவார்சக: ।
பாபகஞ்சுகமுத்ஸ்ரு’ஜ்ய ஜீர்ணாம் த்வசமிவோரக:³॥ 44॥
ஸ்வவம்ஶ்யபித்ரு’பி: ⁴ ஸார்த⁴ம் ஶிவலோகே மஹீயதே ।
குர்யாத்³வர்ஷம் சதுர்மாஸம் மஹாபூஜாப்ரவர்ததே ॥ 45॥
ஆஷாட⁴ ஶ்ராவணே தே³வி கார்திகே மார்க³ஶீர்ஷகே ।
ஏகப⁴க்தேந நக்தேந பு⁴க்திகாமீ ஶிவார்சக:॥ 46॥
போ⁴ஜயேச்சி²வப⁴க்தாம்ஶ்ச ஶக்த்யா தா³நம் ச தா³பயேத் ।
ஆஷாடே⁴ ப²லபூஜா ஸ்யாத் யஸ்ய கஸ்ய ஶதாஷ்டகம் ॥ 47॥
ஶ்ராவணே பாரிஜாதைஶ்ச பூஜயேல்லக்ஷஸங்க்²யயா ।
கார்திகே தீ³பமாலாபி⁴ர்த்³யோதயேச்சி²வமந்தி³ரம் ॥ 48॥
ஸேவந்திபி⁴ர்மார்க³ஶீர்ஷே ப⁴க்த்யா ஸம்பூஜயேச்சி²வம் ।
வஸேச்சி²வபுரே ரம்யே சாதுர்மாஸ்யாம்ர்சகோ நர:॥ 49॥

த்ரி:ஸப்தகுலஸம்யுக்த:ஸர்வபோ⁴க³ஸம்ரு’த்³தி⁴பா⁴க் ।
ஏவம் பர்வோத்ஸவே ஶ்ராத்³தே⁴ மாஸேஷு நியதாஶந:॥ 50॥
போ⁴ஜயஞாசி²வநைவேத்³யம் ஶிவம் ஸம்பூஜ்ய வாக்³யத: ।
பிதர:ஸர்வதே³வாஶ்ச ஶிவமாஶ்ரித்ய ஸம்ஸ்தி²தா:॥ 51॥
ப்ரீதே ஶிவே து தே ஸர்வே ஸுப்ரீதா:ஸ்யுர்நஸம்ஶய: ।
வ்ரு’க்ஷஸ்ய மூலஸேகேந ஶாகா:² புஷ்ப்யந்தி வை யதா²॥ 52॥
ஶிவே ஶிவார்சநப்ரீதே புஷ்ப்யத்யஸ்ய வபுர்ஜக³த் ।
நாऽநிஷ்டமாசரேத் கிஞ்சித் ஸர்வதே³ஹேஷு ஸர்வதா³॥ 53॥
மநோவாக்காயஜைர்தோ³ஷைர்நியதாத்மாபி பாபிஷு ।
யதி³குர்யாத்ப்ரமாதே³ந ஸோऽஷ்டமூர்தேரநிஷ்டக்ரு’த் ॥ 54॥
கிம்புந:ஸர்வதே³ஹேஷு ஶிவாத்மஸு மஹேஶ்வரி ।
ஜ்ஞாநவைராக்³யஸம்பந்நம் ப⁴ஸ்மநிஷ்ட²ம் ஜிதேந்த்³ரியம் ॥ 55॥
வஶ்யாத்மாநம் யதாத்மாநம் ஶாந்தம் தா³ந்தம் தபஸ்விநம் ।
போ⁴ஜயேச்சா²ம்ப⁴வம் தே³வி வேத³வேதா³ந்தபாரக³ம் ॥ 56॥
பங்க்திபாவநமூர்த⁴ந்யம் ஶ்ராத்³தே⁴ஷு ஶிவயோகி³நம் ।
யதீஶ்வராதி³தத்வாநாம் பரிஜ்ஞாதாரமீஶ்வரி ॥ 57॥
நாநிஷ்டம் த்³வேஷ்டி ஸம்ப்ராப்தம் ந சேஷ்டமபி⁴நந்த³தி ।
ப⁴வேத்ஸாத⁴ர்ம்யவைத⁴ர்ம்யமேதஜ்ஞாநஸ்ய லக்ஷணம் ॥ 58॥
வர்ணேஷ்வப்யதி⁴கோ விப்ரோ விப்ராத்³வேத³விது³த்தம: ।
வேத³வித்³ப்⁴யோऽர்த²விச்ச்²ரேஷ்ட²ஸ்தஸ்மாத்³யாஜீ விஶிஷ்யதே ॥ 59॥
ததோऽபி ஸத்ரயாஜீஸ்யாத்³வர்ணிப்⁴யோऽப்யதி⁴கோ க்³ரு’ஹீ ।
வநீ க்³ரு’ஹிப்⁴யோऽப்யதி⁴க:ஸந்ந்யாஸீ ச ததோऽதி⁴க:॥ 60॥
ததோ வேதா³ந்தநிஷ்க்ரு’ஷ்டோ ருத்³ரஜாபீ ததோऽதி⁴க: ।
ஸர்வேஷாமேவ வர்ணாநாம் த்ரைவர்ணபுருஷா நரா:॥ 61॥
புருஷேப்⁴யோ த்³விஜஶ்ரேஷ்ட²ஸ்ததோ வை க்³ரந்த²பாரக:³ ।
க்³ரந்த²ஜ்ஞாத்³வேத³வித்³வாம்ஸஸ்தேப்⁴யஸ்தத்வார்த²சிந்தகா:॥ 62॥
தத்த்வவித்³ப்⁴யோऽபி தே³வஜ்ஞோ விஶிஷ்ட இதி மே மதி: ।
வேதா³ந்தவித்³ப்⁴ய: கோடிப்⁴யோ விஶிஷ்டா: ஶிவயோகி³ந:॥ 63॥

யோக³ஜ்ஞா யோக³நிஷ்டா²ஶ்ச பிதரோ யோக³ஸம்ப⁴வா: ।
பு⁴ங்க்தே (பு⁴க்த்வா) ப்ரீணாதி (ப்ரீணந்தி) தே தஸ்மாத்³விஶிஷ்டா: ஶைபிவிஷ்டகா: ॥
64॥
ஸர்வயஜ்ஞதபோதா³நை: க்ரு’தை:ஸாங்கை³ஶ்ச யத்ப²லம் ।
ஶாம்ப⁴வோ வேத³விப்ரோ யோ ப⁴ஸ்மநிஷ்டோ²ऽத்ரபு⁴ஜ்யதே
(ஶாம்ப⁴வோ வேத³விப்ரோ யோ பு⁴ங்க்தே ப⁴ஸ்மஸுநிஷ்ட²தீ:⁴)॥ 65॥
நதேந கிம் க்³ரு’ஹஸ்தே²ந ப்ராப்தம் க்ரதுஶதைரபி ।
த்ரிவித்³யாவேதி³ந: ஶ்ரேஷ்டா² நியமாத்⁴யாயிநோऽபி ச ॥ 66॥
ததோऽபி யாஜுஷா: ஶ்ரேஷ்டா²ஸ்தோவாஜஸநேயிந: ।
ஸாம்நாம் பத³ஸ்வராபி⁴ஜ்ஞாஶ்ச²ந்தோ³கா³ஸ்து ததோऽம்பி³கே ॥ 67॥
ததோऽத²ர்வவித:³ ஶ்ரேஷ்டா²ஸ்ததோ மந்த்ரவித:³ஸ்ம்ரு’தா: ।
கத்³ருத்³ரஜாப்யநிரதா: ஶதருத்³ரீயஜாபகா:॥ 68॥
ப⁴ஸ்மநிஷ்டா² ருத்³ரஜாப்யநிரதா: பாபவர்ஜிதா: ।
ஜ்யேஷ்டா²ர்சநரதோ வித்³வாந் ததோ வைஜ்யேஷ்ட²ஸாமக:³॥ 69॥
ஷட³ங்க³வித்ததோ தே³வி ததோऽப்யுபநிஷத்பர: ।
ப்³ரு’ஹஜ்ஜாபா³லநிரத: புராணேஷு ச நிஷ்டி²த:॥ 70॥
இதிஹாஸார்த²விச்ச்²ரேஷ்ட²ஸ்ததோ த⁴ர்மவிது³த்தம: ।
ததா²ऽத²ர்வஶிரோऽத்⁴யேதா ஶிகா²த்⁴யாயீ ததோऽபி ச ॥ 71॥
கைவல்யோபநிஷத்³த்⁴யாநாத்⁴யாயீ மேऽத்³ய விஶிஷ்யதே ।
காலாக்³நிருத்³ரஜாபீ ஸ்யாத்ததோதே³வி விஶிஷ்யதே ॥ 72॥
தத: ஶிவரஹஸ்யஜ்ஞ: ஶாம்ப⁴வ: ஶ்ரேஷ்ட² உச்யதே ।
வஶ்யேந்த்³ரிய: ப்ரஸந்நாத்மா யோ ந த்³வேஷ்டி ந காங்க்ஷதே ॥ 73॥
ஶப்³தா³தி³விஷயாந் போ⁴கா³ந் யோ ஜாநாதி கு³ணாகு³ணம் ।
ஜ்ஞாநவைராக்³யஸம்பந்ந: ப்ரஸந்ந:ஸம்யதேந்த்³ரிய:॥ 74॥
யுக்தோ ஹ்யஷ்டாங்க³யோகே³ந ஸம்ஜ்ஞாநீ ஶ்ரேஷ்ட² உச்யதே ।
ஶிவத⁴ர்மோத்³ப⁴வஜ்ஞாநாஜ்ஜ்ஞாநவைராக்³யஸம்ப⁴வ:॥ 75॥
ஜ்ஞாநவைராக்³யயுக்தஸ்ய ஶிவயோக:³ ப்ரவர்த⁴தே ।

ஶிவயோகே³ந ஸர்வஜ்ஞ: பரிபூர்ண:ஸ்தி²ரோ ப⁴வேத் ॥ 76॥
ஸ்வாத்மந்யவஸ்தி²த:ஸர்வ: ஶிவவத்ஸர்வகோ³ ப⁴வேத் ।
ஸ்வாத்மாராமஸ்த்வஸங்க³ஶ்ச ஸர்வத்ரைவ ந ஸம்ஶய:॥ 77॥
தாத்³ரு’ஶம் போ⁴ஜயித்வா து ஜக³த்³போ⁴ஜ்ய ப²லம் லபே⁴த் ।
யோ வா தோ³ஷவிநிர்முக்தாம் கா³ம் ச த³த்³யாத்பயஸ்விநீம் ॥ 78॥
க⁴ண்டாப⁴ரணவஸ்த்ராட்⁴யாம் ஸவத்ஸாம் ச த்³ரு’டா⁴ங்க³காம் ।
த³த்³யாத்³கோ³தா³நமுத்க்ரு’ஷ்டம் ஶாம்ப⁴வேஷு யதாத்மஸு ॥ 79॥
மத்⁴யமோத்தமவஸத்ராணி யோ த³த்³யாத்து நவாநி ச ।
ஶிவப⁴க்தேஷு வஸ்த்ராணி யாவத்தத்தந்துஸங்க்²யயா ॥ 80॥
தாவத்³வர்ஷஶதம் தே³வி ஸ்வர்க³லோகே மஹீயதே ।
ப்³ரஹ்மசர்யஸமோபேத: ஶாந்த: ஶீலபராயண:॥ 81॥
அஹோராத்ரம் ந பு⁴ஞ்ஜீத உபவாஸஸ்ய லக்ஷணம் ।
அஹ:ஸு சாப்யுபோஷ்யைவ ஸாயம் யாமே ச போ⁴ஜயந் ॥ 82॥
தந்நக்தமிதி ச ப்ரோக்தம் சா²யாநக்தம் தி³நாந்திமே ।
அயாசிதம் கேநசித்³வா த³த்தம் யத்³பு⁴ஜ்யதே ஹி தத் ॥ 83॥
ஸக்தூந் ப்ராஶ்ய ந து³ஷ்யேத வசநாத் ப்³ராஹ்மணஸ்ய ஹி ।
ஷாண்மாஸம் ச ஹவி:க்ஷாரவர்ஜிதம் ஸம்ஸ்துதம் வ்ரதம் ॥ 84॥
சந்த்³ராயணம் தத்³விஜ்ஞேயம் ஹ்ராஸவ்ரு’த்³த்⁴யா து பக்ஷயோ: ।
ஶிஶுசந்த்³ராயணம் தே³வி பக்ஷயோ: ஶுக்லக்ரு’ஷ்ணயோ:॥ 85॥
குர்வந் க்ரு’ச்ச்²ரம் ஶிவம் பூஜ்ய லப⁴தே ப²லமுத்தமம் ।
ஏவம் குர்வந் ஶிவாசாரம் வஸேதைவம் க்³ரு’ஹாஶ்ரமே ॥ 86॥
வர்ணீ வநீ க்³ரு’ஹஸ்தோ² வா யதிஶ்சைவ விஶேஷத: ।
ஶிவலோகே மஹீயேத யாவத்³ப்³ரஹ்மா தி³வா ஶிவே ॥ 87॥
॥ இதி ஶிவரஹஸ்யாந்தர்க³தே ஈஶ்வரப்ரோக்தம் ஶிவத⁴ர்மாசாரகத²நம் ஸம்பூர்ணம்
॥
- ॥ ஶ்ரீஶிவரஹஸ்யம் । மஹாதே³வாக்²ய: ஏகாத³ஶமாம்ஶ: । அத்⁴யாய: 48

ஶிவத⁴ர்மாசார: । 40-87॥

- .. shrIshivarahasyam . mahAdevAkhyaH ekAdashamAMshaH . adhyAyaH 48

shivadharmAchAraH . 40-87..

Notes:

Śivaஶிவ outlines the procedures for worshipping Him including those via the Śivaliṅga

ஶிவலிங்க³?; and mentions about the CandrāyaṇaVratam சந்த்³ராயணவ்ரதம்.

Several other procedures are mentioned throughout the 12 Aṁśa- s 12 அம்ஶா: of the

ŚivaRahasyam ஶிவரஹஸ்யம்.

Selected Śloka-s from the chapter are given on this page.

